
Pirrõs koʹst mij jälstep lij mainnsi tiudd. Mij leäʹp kuullâm sääʹm-mainnsid juʹn päʹrnnpoodd

rääʹjest. Mainnâz jeeʹresnallšem jieʹllʼji pirr, lååddai, šââddai da tuõddri pirr lie mainstum

puõlvvõõǥǥâst puõlvvõʹǩǩe. Mainstep-a mij täid mainnsid õinn täʹbbe, avi lie-a ânnʼjõžäiʹǧǧ da

čuuʹt mottjam jieʹllemvueʹǩǩ vaikktam miʹjjid? Da vuäitak-a ton kaunnâd mii-ne Saaʹmi

täʹlvvmainnsid Ájttest, Ruõcc Tuõddâr da Saaʹmi muʹzeeʹjest da Jokkmokk vuuʹdest.

Heimo Semenoff, Čeʹvetjäuʹrr: “Päärnžen ko mon jälstim ääkkain da ääʹjjin, meeʹst ij leämma TV

jeäʹp-ǥa mij taarbšam tõn. Äkk mainsti miʹjjid jiiʹjjes sääʹm-mainnsid jeäʹǩǩääi. Tõk leʹjje kuʹǩes

da hääʹsǩes mainnâz. Tõid leʹjje samai hääʹsǩ kuvddled da tõk leʹjje teʹl mâka mij TV da fiiʹlm.

Mon tuõđi vuõiʹnnem juõʹǩǩnallšem kaartid suu mainnsi seʹst de tõid ko ǩiiččeem mon

vuäđđjem. Suʹst kâʹll leʹjje håʹt mõõnnallšem mainnâz. Måtmešt ko tattum kuullâd seämma

mainnâz mäŋgg vuâra, muʹst feʹrttai čuuʹt raukkâd tõn suʹst. Täʹst lie måtam mainnâz, koid mon

õinn mooštam.”

HEIMO MAINNÂZ
 ____________________________________________________________________________________________________________________



Jiõŋŋkällsaž

Jiõŋ šõʹdde jäurra. Äkk i äʹjj särnna, što ij õõlǥ jiõŋ
ool mõõnnâd. Toʹb Jiõŋŋkällsaž jõnn ääušin

vaaʹʒʒaž. Mon-han jiõm teâđast åskkam de jiõŋ ool

mõʹnnem. Jiõm ǩiõrggnam kookkas ko jiõŋŋ juʹn
luõddni. Čõõđ jiõm mõõnnâm leâša…

Vieʹrmmääkka siâkk

Täʹst mon ååʹn mainstam Vieʹrmmääkkaž. Tõt leäi

nåkam ääkkaž, jõs mij čiõuǥ aaʹljim meäcca

čiõrstõõllâd čuuʹt mâŋŋa, tõt vuârdd toʹben viõr

vueʹlnn jõnn siâkkin. Tõʹst ko čiõrste, mâʹnne siâkk

sizz. Tät mâŋŋa siâkk čuõlmmad da vuâlgg meäcca

väʹʒʒed. Tok veekk koozz leežž. Tõn jie särnnam,

koozz tõt veekk. Jie tõk tuõsttâm kâʹl čiõrstõõllâd

teänab. Teʹl mij čiõrstõõlim pâi peivva. Jeäʹp mâŋŋa

-ât čiõrstõõllâm -kaan. Vieʹrmmääkkaž vuârdd

toʹben jõnn siâkkin. Jeäʹp teänab čiõrstam mâʹŋŋed.

Heimo Semenoff da Evvan Semenoff Jeäʹp
haaʹlääm vueiʹnned, što måkam leäi tõt

Vieʹrmmääkkaž. Jeäʹp -han mij meäcca haaʹlääm

siâkk seʹst.
Jåffaž da Evvan Semenoff, Njõlljäu’rr,

1976

Puõccu teäʹrre tääʹǩǩ seeiʹnest

Da mooštam ko mij jälstim

ääkkain ja ääʹjjin teʹl vuäʹmm

põõrtâst võl. Kõrr puõlâš ääiʹjin
-han ko ääiʹj leʹjje de äʹjj piiji täkka

jõnn tool sueʹjjid mieʹtti aaibâs

tiudd. Tõt-han puõʹli, puõʹli, puõʹli
kuuʹǩǩ.

Da mâŋŋa tääʹǩǩ seeiʹnest aaʹlji...
tõt reeʹnn puâll’ji. Toʹben nåkam

iskkâr kuâsttje. Äʹjj särnn ååʹn
toʹben čiõǥǥâr mâânn. Tõk



tuõddâr mieʹldd jåʹtte, jõnn čiõǥǥâr lij… Tõk reeʹnn puäʹlle toʹben tääʹǩǩ seeiʹnest. Tõt lij mâka

čiõǥǥâr. Toʹben võl jåʹtte oummu tueʹǩǩen, kueʹhtt koumm iskkâr ko... Äʹjj särnn, tok-ât mâʹnne

ååʹn... Mâŋŋa võl nåʹrrje, nåʹrrje jeeʹres puõccu -ki õʹhtte tõn seämma čiõǥǥra. Da nuʹtt -han tõk

noʹrre -ki puõcccu… Tõn ko ǩiõčči tõʹst ni mâŋŋa -han mij noʹǩǩiim.

Tueʹlää ko kåcc leäi jõnn eelas ko sueʹǩǩmuõrr leäi puâllam. Ij-ǥa leämma kõõlmâs põrtt. Pâi ođđ
sueʹjjid vueʹlǧǧii tok de eʹpet puâllji toll.

Jââkkas päiʹǩǩ
Mâŋŋa -han mon šuurben šõʹddem päärnžen ni ääʹjjin aaʹljim mij mieʹccest jååʹtted. Mâŋŋa jo

õhttu aʹlǧǧem jååʹtted, de äʹjj säärnai vueʹljeest, mii-ne õõmâs päiʹǩǩ ko puätt, tõn ij õõlǥ
äʹlǧǧed jiõʹnne õõmtõõllâd. Teʹl kâʹl šâdd jõnn poǥoda da čaʹjjääk meäcca. Pääiʹǩ jie tuʹtǩǩe jõs

tõid älgg õõmtõõllâd jiõʹnne mainsted. Leežž vaikka kuinka rååʹtt päiʹǩǩ, ij õõlǥ ni mâiʹd
mainsted. Tälvva šâdd poǥoda. Ǩeässa šâdd mii-ne hueʹnes šõŋŋ leʹbe...leʹbe vuäitak vaikka

laʹmmjed jijjad toʹben. Mõõn koozz-ne kuâkksad mõõne-a pääiʹǩ õõmtõõllâd. Tõt âlgg muʹštted.

De mon mâŋŋa jiânnai joʹttem mieʹccest, vuõiʹnnem vaikka måkam paaiʹǩid. Jiõm kâʹl
õõmtõõllâm tõid. Puõʹđi ääʹjj miõʹlle, jiõm kâʹl haaʹlääm čaʹjjeed. Jiõm-ǥa leäkku õõmtõõllâm

måkam -kaan pääiʹǩ. Leežž leämma måkam rååʹđes päiʹǩǩ, äʹn åår!

Suukkmõš čâhčča

Nääiʹt ko čâhčča jõs älgg suukkâd nääiʹt kõlmm puõllšen. Jõs muõtt kuâldd, ni teʹl ij õõlǥ
vueʹlǧǧed suukkâd muõrrvõnnsin. Mooštam ääʹjjin õʹhttešt puõʹđim. Äʹjj lij viǯǯmen muu rââst

jääuʹr. Meeʹst -han iʹlla nåkam ko koummčueʹđ mettar pâʹjjel. Na kâʹl leäi suõkkâd kuâldd võl da

puõlâšpeiʹvv võl lij. Vuõʹljim suukkâd rââst jääuʹr. Mâŋŋa aaʹlji võõnâsǩiõj jo pääʒʒad da äirrǩiõj,

nuʹtt jiânnai kuâldi. Äkk jo vuârdd čâustõõǥǥin reeddast ât vuällad -i. Tõnt ij gõl suukkâd

muõrrvõnnsin tõt nåårr tok võnnâz vuâlla nåkam jõnn muõttpääll. Mâŋŋa tõt võõnâs râvv

kåmmad ko tõt muõtt puätt jåårǥal tok čääʹʒʒ vuâlla, teʹl võõnâs kåmman. Tõt muõtt tuejjad

tõn. Tõt älgg kåbllad. Teʹl vuõss älgg võõnn vueʹlǧǧad võnnâz jeärdda. Tõnt lij vaarlaž.



SÄÄʹM-MAINNSI PUÕʹTTIÄIʹǦǦ
 ____________________________________________________________________________________________________________________

Heimo särnn, što media lij jiânnai vaikktam tõzz, što mainnsi mainstem lij puuttâm. Suu miõlâst

mainnâz jie puäʹđ ouʹdde, teʹl ko ton leäk õhttu. Ašttõõllâm da mainstem šâʹdde pâi teʹl ko

jeeʹres oummu lie tõid kuvddlemen. Meeʹst leäi sååbbar täi Säiʹmm oummivuiʹm da mainstiim

tõʹst, što mäʹhtt Covid pandemia lij vaikktam mainnsi mainstemvuâkka. Mij juurdčep, što

oummin lie ååʹn jeänab äiʹǧǧ ašttõõllâd da muʹštted mainnsid. Ko oummu eʹpet vuäǯǯa

vuõinnlõõttâd, mainnâz mainsteškuäʹđet oʹđđest. Jõs mâka ânnʼjõžääiʹj riâššʼškuäʹđet

noorõõttmõõžžid mainnsi pirr, tõt vieʹǩǩat mainnsi seillmõõžž.

SÄÄʹM-MAINNÂZ
 ____________________________________________________________________________________________________________________

Ájtte, Ruõcc Tuõddâr- da Saaʹmi muʹzei lij Ruõcc jânnmest Saaʹmi kulttuur kõõskõs. Muʹzeei

čuäjtõõzzin lij jiiʹjjes juâǥǥas stäʹlmmstääl mainnsi vääras. Jeeʹresåʹrnn muʹzeeʹjest lie võl pääiʹǩ
jeeʹresnallšem mainnsi vääras håʹt tääʹsn pirr, kuõbǯ pirr leʹbe tõʹst što mäʹhtt maaiʹlm šõõddi.

Seuʹŋŋes täʹlvvjeäʹǩǩäin piârri da taaurõõžž noorõʹtte tool pirr – tõt leäi sami šiõǥǥ päikka

mainnsi mainstem vääras. Stäʹlmmstäälast mainstet määŋgin päärnai mainnsin. Son lij nåkam

jõnn iʹlbbes boʹhtter, kååʹtt čuuʹt tuʹtǩǩad poorrâd smavv sääʹmpäärnaid. Tõt kuuitâǥ lij šiõǥǥ,

što son lij siõmmna tåuʹǩǩ de suu lij hiâlpp maannâd. Tääuʹjben ko mainnâz lie siõmmna

põõlteei, tõin lie kuuitâǥ leklvaž lopp. Stäʹlmmstääl täujja bluuttjõʹtteš leʹbe joba kåddješ.

Stäʹlmmstääl mainnsi jurddjen leäi vuäʹpsted päärnaid, što sij âʹlǧǧe åårrad põõrt ââlda jie-ǥa

mõõnnâd kookkas jâkk da vaarlaž paaiʹǩid, håʹt čaaʹʒʒi reeddaid leʹbe rââʹžžes jiõŋ ool. Päärna

âʹlǧǧe leeʹd kuddnalla da åårrad staanâst.

Äiʹǧǧ rosttov pirr leäi samai

vaarlaž, ko tän poodd mäŋgg

põõlteeʹjes ääʹšš leʹjje oummui

pirr. Ouddmiârkkân juʹn tun

âlmma mõõnnâm ruâđ säʹtte
pueʹtted vuâlas ruâđees

kaaunõõttâd. Tuʹst feʹrttai

åårrad kuddnalla da vaarõõttâd,

što tõk jie puâžžče tuu ool.

Možât tõid õõlǥi uʹvdded mii-ne



sǩiâŋkid leʹbe siõmmna porrmõõžžid. Meeʹst lie

måtam mainnâz nåkam Stäʹlmmstääl pirr, kååʹtt
jooʹđi pâi Rosttovkäänʼnen. Son jooʹđi ǩeâlkain,

mõõn ǩiõzzi kåʹddsäʹppleei da suu čâlmma ij

vuäǯǯam pâššned ni måkamnallšem rooskid leʹbe

saaʹǧǧid šeelljast, što ij hueʹneld ǩiâvči. Juõʹǩǩ åʹrnn

õõlǥi leeʹd puuʹttes da čorgg, jõskkâd da spokoi.

Õhtt rosttov maainâs lij čuuʹt peʹcclaž. Tõt maainast

nåkam päärnai pirr, kook leʹjje pääʒʒam domoi

õõutin samai nuõrr hoiʹddjeejain tõn ääiǥas ko sij

puärraz leʹjje rosttven vuâlggam ceerkva. Päärna

tiõʹtte, što åuggan leäi vaarlaž groomâd da leeʹd välddai, leša sij jie perstam tõʹst. Sij olvvu da

njurggu kuuskõõzz vueʹlnn da nääiʹt sij samai suttee mään. De mään puõʹđi vuâlas, suõʹppjõõtti

stäʹlmmstäällan da kooʹddi pukid päärnaid. Määŋgin sääʹm-mainnsin lij mainstum mannust.

Måtam maaddârääʹjj lie ašttõõllâm, što tuâlʼjõžääiʹj oummu raʹjje kruuggid tõŋŋsin leʹbe

jiõŋŋkuuʹsǩin mannu cisttân, što tät leʹčči šiõǥǥ miõlin. Seuʹŋŋes tääʹlv ääiʹj mään, kuuskõõzz

da tääʹsn kuâsttje puârast ââʹlmest da tõn diõtt tõi pirr lie mainstum jiânnai sääʹm-mainnsid.

LÅÅʹDD SÄÄʹM-MAINNSIN
 ____________________________________________________________________________________________________________________

Måtam sääʹm-mainnsin ašttõõlât looʹddi pirr. Ânnʼjõžääiʹj täk mainnâz jie leäkku teänab puârast

mušttum. A tuuʹl oummu tiõʹtte tõid puârast ko teʹl jälsteš âʹlddlab luâđ. Tälvva tääiʹb jie leäkku

jiânnai lååʹdd, ko määŋg lie serddam pakksab jânnmin, leša måtam lååʹdd kuuitâǥ årra tääiʹben

eeʹjj pirr. Õhtt tõin lij repp. Ko kuvddlak reepp, vuäǯǯap tieʹtted, što måkam šõŋŋ šâdd puõʹtti
peeiʹv. Ko poǥoda da kõrr piõgg lie pueʹttemnalla, repp vaarat tõʹst. Tõt čuuʹt hiâlad ko peiʹvv

luâštt. Ko mâka repp pâi siõmmna hiâlad, teʹl kuâldd leša ij šõõdd kõrr piõgg.

